ASIER LANDARTEK ETA ANE ELZAURDIAK XIV. ALKAIAGA TRAILA IRABAZI DUTE
Ane Elzaurdia y Aritz Arratibel II Bortzirietako Kopako liderrak dira
Asier Landartek eta Ane Elzaurdiak larunbatean irabazi zuten Alkaiaga Trailaren hamalaugarren edizioa, 58 korrikalari helduk eta 23 haurrek parte hartu zutelarik. 
Bigarren urtez, Alkaiaga Traileko lasterkariek 7,5 kilometroko ibilbidea egin zuten auzoko txokoetatik barrena. Landart irundarra azkarrena izan zen ibilbidea 29 minutuetan eta 48 segundoan, ondoren Aritz Arratibel (30:18) eta Hodei Lujanbio (30:37). 
Ane Elzaurdiak 2024an lortutako garaipena errepikatu zuen. Amaia Jorajuria bigarrena izan zen (40:21) eta Ainhoa Jauregi hirugarren (40:21). 
Lujanbio eta Elzaurdia II. Bortzirietako Kopako liderrak dira Alkaiaga Trail ondoren, zirkuituko bigarren proba izanik. Hala ere, Bortzirietako Kopak bertze hiru proba barne hartzen ditu: Berako Gau Krossa (ortziral honetan, abuztuak 1), Agerrako Krossa (abuztuak 30) eta Lizuniagako Igoera (urriak 25). 
Zerbezeruk taldea Kopako taldekako sailkapeneko liderra da. Informazio gehiagorako, Bortzirietako Kopako sailkapen guztiak eskuragarri daude www.bortzirikopa.eus webgunean. 
16 urte baino gazteagoentzako lasterketan, hiru kilometroko ibilbidean Iker Zestau azkarrena izan zen (13:03), Negu Lizeaga (13:43) lehen neskaren aurretik. 
Nerabeen eta helduen lasterketak baino lehen, haurrentzako lasterketak izan ziren eta 23k parte hartu zuten. 

